
З вызва леньнем па літыч-
ных зьняволеных з адна-
го боку, і грузіна-расейскім 

канфліктам - зь іншага, Беларусь 
апынулася ў новай замежна-
палітычнай сытуацыі. Расея пат-
рабуе ад Беларусі падтрымкі сва-
ёй палітыкі на Каўказе, а таксама 
яе ўдзелу ў расейскай праграме 
процідзеяньня разьмяшчэньню 
ПРА ва Ўсходняй Эўропе. Беларусь 
жа ладзіць пэўныя захады для на-
рмалізацыі адносінаў з ЗША ды 
ЕЗ.

У часе сустрэчаў у Сочы зь 
Дзьміт рыем Мядзьведзевым 
Аляксандар Лукашэнка выказаў 
чаканую Расеяй падтрымку яе 
дзеяньням на Каўказе і апраўдаўся 
ў працяглым маўчаньні на гэты 
конт. “Усё было зроблена выдатна, 
вельмі спакойна, мудра й хораша”, - 
лічыць Лукашэнка. Беларускі прэ-
зыдэнт таксама падкрэсьліў, што 
“надыйшоў момант для няпро-
стых дзеяньняў у межах Саюзнай 
дзяржавы”.

З вынікаў сустрэчы Лукашэнкі 
й Мядзьведзева с та ла вядо-
ма, што прэзыдэнты дамовіліся 
падпісаць увосень на паседжаньні 

Найвышэйшага дзяржаўнага са-
вету Саюзнай дзяржавы міждзяр-
жаўную дамову аб стварэньні 
адзінай сыстэмы СПА. І што на-
ступная сустрэча прэзыдэнтаў ад-
будзецца ў межах правядзеньня 
сэсіі АДКБ у Пяцігорску на пачат-
ку верасьня.

МЗС Беларусі й міністэрства 
абароны выказалі сваё нэгатыўнае 
стаўленьне да набліжэньня ПРА да 
межаў Саюзнай дзяржавы.

У сваю чаргу, надзвычай актыўны 
апошнім часам расейскі амбасадар 
у Беларусі А. Сурыкаў паведаміў, 
што стварэньне сумеснай СПА не 
кваліфікуецца Масквой як сымэт-
рычны адказ на разгортваньне амэ-
рыканскай ПРА.  “Зьяўляецца ці не 

зьяўляецца 
гэта сымэт-
рыяй адказу 
на разьмяш-
чэньне ПРА, 
ц я п е р ,  н а 
маю думку, 
сказаць скла-
дана, бо гэты 
дакумэнт на-
раджаўся да 
зараджэньня 

ўсялякіх ПРА. Ці 
будуць занесе-
ныя ў яго пэўныя 
карэктывы, ад-
паведныя зьме-
не пазыцыі на 
Польшчу, Чэхію, 
г э т а  с к а з а ц ь 
цяжкавата”, - адзначыў амбасадар 
Расеі.

У часе свайго сочынскага візы-
ту Лукашэнка таксама сустрэўся 
з кіраўнікамі Паўднёвай Асэтыі 
й Абхазіі. Расея, якая прызнала 
іх, ладзіць актыўныя захады для 
арганізацыі міжнароднага прыз-
наньня дзяржаўнай аўтаноміі гэ-
тых дзвюх тэрыторый. Сустрэча 
прэзыдэнта сувэрэннай белару-
скай дзяржавы зь лідэрамі непрыз-
наных міжнароднай супольнась-
цю дзяржаваў зьяўляецца адным 
з крокаў у такім кірунку.  Пазьней 
памочнік дзяржсакратара саюзнай 
дзяржавы Расеі й Беларусі заявіў, 
што Масква ўскладае вялікія спад-
зевы на Менск, які, на яе думку, 
мусіць прызнаць незалежнасьць 
Паўднёвай Асэтыі й Абхазіі. Ён 
таксама нагадаў, што лідэры не-
прызнаных рэспублік заяўлялі аб 

МЗС Беларусі пакуль не 
камэнтуе

16-гадовая беларуска 
Тацяна Казыра адхіліла 
прапановы беларускага 
боку 

Мілінкевіч: СПА з Расеяй 
супярэчыць нэўтралітэту 
Беларусі

Беларусь - шосты па ліку 
гандлёвы партнэр Расеі 

У Беларусі зьявіўся 
праўны сайт для дзяцей 

Чэргі на 
беларуска-ўкраінскай 
мяжы 

Кіраўніцтва ізалятара 
КДБ хавае лекі ад 
Зэльцэра? 

Пілёту шара, на якім 
пад Менскам разьбілася 
сям’я, далі 4 гады «хіміі». 

сваім жаданьні далучыцца да гэ-
тай саюзнай дзяржавы, якая гато-
вая зважаць на азначаныя пажа-
даньні. “Гэта было б зручна і для 
Расеі, бо гэты зварот не да Расеі, 
а да «саюзнай дзяржавы»”,- заявіў 
службовец.

Амбасадар Расеі ў Беларусі 
Аляксандар Сурыкаў таксама да-
пусьціў, што Менск можа прызнаць 
незалежнасьць Абхазіі й Паўднёвай 
Асэтыі, але “Расея мусіць стаць 
першай”.

Некаторыя экспэрты адзначаюць, 
што прызнаньне Паўднёвай Асэтыі 
й Абхазіі як дзяржаўных утварэнь-
няў зьяўляецца значнай картай у 
міжнароднай гульні, якую вядзе 
Расея. І Беларусь будзе змушаная 
ў пэўнай ступені падтрымліваць 
гэтую гульню. Існуе вялікая ве-
рагоднасьць,  што афіцыйны 
Менск усё ж пойдзе на прызнань-
не Паўднёвай Асэтыі й Абхазіі. А 
ў якасьці «пернікаў» з расейска-
га боку Беларусі прапануюць: ад-
наўленьне праекту другой ніткі 
газаправоду Ямал-Эўропа (пасьля 
сканчэньня будаўніцтва  газапра-
воду Nord Stream), расейскі ўдзел 
у мадэрнізацыі НПЗ «Нафтан» і 
нафтахімічнага прадпрыемства 
«Палімір», дзяржаўны крэдыт па-
мерам у USD2 млрд. да канца 2008 
г. Магчыма таксама пэўная зьніжка 
па кошце газу ў 2009 г.

Сытуацыя з умовамі пастаўкі ра-
сейскага газу ў Беларусь на 2009 г. 
стане больш пэўнай у пачатку каст-
рычніка 2008 г.  У гэты час павінна 
прайсьці паседжаньне саюзнага 
ўраду на чале з Пуціным. 

Акрамя таго, расейскі бок спад-
зяецца, што Беларусь да канца 2008 
г. прыме рашэньне наконт кам-
паніі, што будавацьме АЭС. Расея 
мае досыць амбітную праграму 
будаўніцтва атамных станцыяў, як 
унутры краінаў, так і ў Кітаі, Індыі, 
Балгарыі. І, безумоўна, саступаць 
праект будаўніцтва беларускай 
АЭС расейскі бок не зьбіраецца. 

Варта адзначыць, што Расея пра-
цягвае прасоваць ідэю «адзінай 
валюты» ў новай мадыфікацыі 
- расейскага рубля як рэгіяналь-
най рэзэрвовай валюты. У межах 
гэтага пляну да Беларусі высоўва-
ецца патрабаваньне сплаты ра-
сейскіх энэрганосьбітаў расейскімі 
рублямі. 

Саюзьніцкія патрабаваньні 
Расеі - у выпадку іх выкананьня 
беларускім бокам - рэзка звужа-
юць поле для манэўру беларускім 
уладам. 

Неаднойчы зазначалася, што ад-
ным з найважных, калі не найваж-
нейшым, палітычным складнікам 
супрацы з Расеяй для беларускіх 
уладаў зьяўляецца пытаньне прыз-
наньня, легітымацыі беларускага 

рэжыму праз інстыт у т СНД. 
Аднак, СНД, у працэсе зьмены 
палітычнай сытуацыі ва Ўкраіне, 
Грузіі, Малдове й Кіргізіі (прыз-
наньне вынікаў выбараў у гэтых 
краінах ужо не абапіралася на гэты 
інстытут), і, асабліва, у сьвятле пер-
шых вынікаў расейска-грузінскага 
ваеннага канфлікту, губляе гэткую 
ролю. Прызнаньне ці паўпрыз-
наньне Абхазіі  й Паўднёвай 
Асэтыі як раўнапраўных партнэраў 
Садружнасьці незалежных дзяржа-
ваў, і нават само выстаўленьне та-
кога пытаньня, нібыта ўраўноўвае 
легітымнасьць рэжыму Лукашэнкі 
й рэжыму ў Паўднёвай Асэтыі.

У гэтых абставінах каштоўнасьць 
легітымацыі рэжыму Лукашэнкі з 
боку іншых міжнародных арганіза-
цыяў істотна ўзрастае. Толькі па-
зытыўная рэакцыя на вынікі пар-
лямэнцкіх выбараў з боку ЕЗ, ЗША, 
АБСЕ ды іншых міжнародных 
інстытутаў дазваляе беларускаму 
рэжыму захоўваць адносную сва-
боду дзеяньняў, як на міжнарод-
най арэне, так і на міжнародных 
рынках. У іншым выпадку вялікай 
ёсьць верагоднасьць не анэксіі (як 
часта гэта інтэрпрэтуюць) Беларусі 
з боку Расеі, а неакалянізацыі. 
Тады Расея й расейскія кампаніі 
ўсталююць кантроль над зьнеш-
няй палітыкай Беларусі, над яе 
найбольш прыбытковымі галінамі 

эканомікі й прадпрыемствамі, 
фінансавай сыстэмай, а сацыяль-
ныя выдаткі застануцца ў кампэ-
тэнцыі беларускага ўраду.

Знаходжа ньне  Алякс а н др а 
Казуліна на волі ўносіць пэўныя 
зьмены ў палітычны ляндшафт 
Беларусі. Па-першае, вызвалень-

не палітычных зьняволеных было 
галоўнай умовай ЗША ды ЕЗ для 
пачатку дыялёгу зь Менскам. Па-
другое, Аб'яднаныя дэмакратыч-
ныя сілы (АДС) мусяць знайсьці 
такі фармат супрацы, які дазволіць 
захаваць АДС, але пры гэтым не 
паставіць партыйную кааліцыю 
ў залежнасьць ад Казуліна. Па-
трэцяе, актуалізуецца нявыраша-
нае пытаньне расстаноўкі сілаў у 
Беларускай сацыял-дэмакратыч-
най партыі Грамада, з пасады стар-
шыні якой Казуліна пасунулі напя-
рэдадні адстаўкі. Як бачна з заяваў 
Казуліна, экс-кандыдат у прэзы-
дэнты мае намер шукаць кампраміс 
з АДС. Аднак, знайсьці і, галоўнае, 

ph
ot
o.
by
m
ed
ia
.n
et

2

www.Belarus-Live.eu

21.08.2008 — — 28.08.2008



захаваць кампраміс будзе нялёг-
ка. Многія суб'екты АДС надзвы-
чай варожа ставяцца да Казуліна 
(асабліва БНФ) і крытычна ацэнь-
ваюць яго дзеяньні й заявы. Разам 
з тым, раскол у АДС праз Казуліна 
паставіць пад пытаньнем захавань-
не кааліцыі як такой, паколькі і ця-
пер яна малакіроўная і разьдзіра-
ная канфліктамі. Разам з тым, 
падобна, апазыцыя дэманструе 
ўсё большае адзінства ў пытаньні 
парлямэнцкіх выбараў 28 верась-
ня. Канстатуецца працяг практы-
ки ўладаў правядзеньня выбарных 
фарсаў, а ня выбараў, узмацнень-
не рэпрэсіяў супраць апазыцыі 
й грамадзянскай супольнасьці. 
Ніводная з прапановаў апазыцыі не 
была прынятая ўладамі, хоць гэтыя 
прапановы датычылі толькі агуль-
ных умоваў правядзеньня выбараў, 
неабходнасьці ўключэньня прад-
стаўнікоў апазыцыі ва ўчастковыя 
камісіі ды стварэньня мінімальных 
умоваў для вядзеньня агітацыі. Ні 
на якія саступкі ўлады не пайшлі, 
таму пытаньне пра ўдзел у выбарах 
прадстаўнікоў апазыцыі застаецца 
адкрытым.

АфіцыйнА Ű
МЗС Беларусі пакуль не 
камэнтуе

Міністэрства замежных 
справаў Беларусі пакуль 
не камэнтуе рашэньня 
Расіі наконт прызнаньня 
незалежнасьці Абхазіі 
й Паўднёвай Асэтыі. Ці 
зьявіцца які камэнтар, і калі, 
пакуль невядома, заявілі 
БелаПАН у прэс-службе 
зьнешнепалітычнага 
ведамства.

Тым часам дэпутаты Мікалай 
Чаргінец, Уладзімер Баршчоў, 
Сяргей Касьцян, Сяргей Гайдукевіч, 
якія належаць да камісіяў па 
міжнародных справах савету рэс-
публікі й палаты прадстаўнікоў, у 
адзін голас ухвалілі рашэньне Расеі 
ды абрынуліся на Захад. “Расея вы-
рашыла ўстаць з кален”, — заявіў 
Гайдукевіч. “Сёньня ёсьць усе пад-
ставы, каб падтрымаць у гэтым 
пытаньні Расею”, — кажа Баршчоў. 
У беларускай сыстэме дэпутаты 
проста так сваіх меркаваньняў не 
выказваюць.

ПАлітыкА  Ű
16-гадовая беларуска 
Тацяна Казыра  
адхіліла прапановы 
беларускага боку 

Выпраўлены ў ЗША супрацоўнік 
МЗС Беларусі ня здолеў 
пераканаць дзяўчынку 
вярнуцца на радзіму.

Супра цоўнік МЗС Беларусі Павал 
Шыдлоўскі некалькі разоў сустра-
каўся з Таняй Казырай на мінулым 
тыдні. Паводле інфармацыі амэры-
канскай 
газэты 
The Press 
Democrat, 
беларускі 
чыноўнік 
прапа-
наваў 
дзяўчынцы вярнуцца на радзіму й 
скончыць школу, а потым паспра-
баваць атрымаць студэнцкую візу 
ў ЗША. 

“Я люблю маю краіну й маю ба-
булю, але там маё жыцьцё занадта 
цяжкое. Мая сям'я тут”, — заявіла 
Т.Казыра.

“Мы падтрымаем любое рашэнь-
не Тані”, — цытуе выданьне Дэбру 
Запату, у сям'ю якой Т.Казыра пры-
язджала дзевяць гадоў запар.

Павал Шыдлоўскі назваў ра-
шэньне дзяўчынкі й сям'і Запата 
няправільным.

Адвакат дзяўчынкі Крыстафэр 
Кероскі адхіляе ўсе абвінавачаньні 
на адрас сям'і Запата й Т.Казыры. 
“Тысячы амэрыканскіх дзяцей 
едуць за мяжу й тысячы прыязд-
жаюць у ЗША паводле абменных 
праграмаў, — сказаў журналістам 
адвакат. — Здараецца, што дзеці 
застаюцца. Але гэта не прыводзіць 
да дыпляматычнага скандалу. Чаму 
ж беларускія ўлады так рэагуюць 
на ўсё гэта?”

АПАзыцыя Ű
Мілінкевіч: СПА з 
Расеяй супярэчыць 
нэўтралітэту Беларусі

Аляксандар Мілінкевіч мяркуе, 
што ўкладаньне дамовы аб 
стварэньні супольнай сыстэ-
мы супрацьпаветранай аба-
роны з Расеяй 
ператворыць 
Беларусь 
у франта-
вую зону.

Знаходжаньне 
замежных вай-
сковых аб’ектаў 
на  т эры торыі 

Бела русі супярэчыць нэўтральна-
му статусу нашай краіны, піша ён 
у сваёй заяве. За падпісаньне та-
кой дамовы Расея надалей будзе 
падтрымліваць пануючы беларускі 
рэжым, лічыць ён. Для Беларусі 
гэта значыць адсоўваньне рэфор-
маў эканамічнай і палітычнай сыс-
тэмаў, а таксама пагрозу новага 
крызысу ў адносінах з заходнімі 
суседзямі.

ЭкАномікА  Ű
Беларусь -  
шосты па ліку  
гандлёвы партнэр Расеі 

З вынікаў першага паўгодзьдзя 
Беларусь увайшла ў 
шасьцёрку асноўных 
гандлёвых партнэраў Расеі.

Паводле расейскай мытнай ста-
тыстыкі, аб’ём гандлю Беларусі й 
Расеі ў першым паўгодзьдзі склаў 
18,1 мільярдаў даляраў. У па-
раўнаньні з аналягічным леташнім 
пэрыядам гэта больш на 60,7%. 
Доля Беларусі ў расейскім зьнеш-
негандлёвым абароце таксама па-
вялічылася, паведамляе БелТА.

Акрамя Беларусі, у лік шасьці 
гандлёвых партнэраў Расеі ўвайшлі 
Нямеччына, Нідэрлянды, Кітай, 
Італія й Украіна.

культурА  Ű
У Беларусі зьявіўся 
праўны сайт для дзяцей 

Зь яго дзеткі могуць 
даведацца, што сымбалізуе 
чырвоная зорка на 
гербе ды на колькі год 
абіраюць прэзыдэнта.

У беларускім інтэрнэце зьявіў-
ся новы й дужа цікавы сайт 
www.mir.pravo.by – Дзіцячы праўны 
сайт, прызначаны для дзетак ад 6 
да 16 год.

Сайт пабудаваны ў гульнёвай фор-
ме. Пасьля рэгістрацыі дзіця трапляе 
на маляўнічую мапу зь некалькімі 
аб’ектамі: «Дом», «Школа», «Крама», 
«Лава», «Парк», «Вуліца», «Гульнёвая 
пляцоўка». На кожным з аб’ектаў 
дзіця вучаць адпаведнай праўнай 

інфармацыі. На «Вуліцы» інспэктар 
ДАІ апавядае, як слушна паводзіцца 
на дарозе. У «Школе» настаўніца 
прапануе розныя тэсты па правах 
дзіцяці ды канстытуцыі. За ўсе сы-
туацыі гулец атрымлівае балы ды 
патрапляе ў агульны рэйтынг сайту.

Распацаваны сайт Нацыянальным 
цэнтрам праўнай інфармацыі на 
замову Адміністрацыі прэзыдэнта. 
У разьдзеле пра дзяржаўныя сым-
балі дзіця знаходзіць відэа, на якім 
цётачка за кадрам кажа: “Гэта наш 
герб. Праўда, прыгожы?”. А яшчэ 
апавядае пра тое, што чырвоная 
зорка на гербе – даўні сымбаль ча-
лавека. У школе гульцу тлумачаць, 
на колькі год абіраецца прэзыдэнт 
і колькі артыкулаў у канстытуцыі.

Апроч гэтага, сайт прапануе 
дыхтоўную віртуальную галерэю 
беларускага мастацтва, агульныя 
зьвесткі пра краіну. Нягледзячы на 
кароткі тэрмін існаваньня праекту, 
на ім зарэгістравалася ўжо больш 
за 400 дзяцей.

ГрАмАдзтвА  Ű
Чэргі на 
беларуска-ўкраінскай 
мяжы 

Пад канец лета рэзка 
павялічваецца транспамежны 
рух на беларуска-ўкраінскай 

мяжы. Прычым гэтае 
павелічэньне датычыць 
ня толькі выходных, 
але й астатніх дзён. 

Менавіта ў гэты 
пэрыяд беларусы 
масава вяртаюц-
ца перад новым 
навучальным го-
дам з адпачын-
к у на  поўдні . 
Выяжджаюць 
ва Ўкраіну і для 
таго, каб набыць 
там шэраг раз-
настайных школьных прыладаў, якія 
ў суседзяў каштуюць таньней. Таму 
найпапулярнейшы на берасьцейскім 
кірунку пераход у Макранах, няглед-
зячы на нядаўнюю мадэрнізацыю, 
час ад часу не вытрымлівае такой 
вялікай колькасьці асобаў.

Каб унікнуць гэткай сытуа-
цыі, Дзяржаўны мытны камітэт 
Беларусі зьвяртаецца да грамадзя-
наў краіны з просьбай карыстац-
ца іншымі пераходамі, напрык-
лад, у Волтушы ці Тамашоўцы. 
Пераразьмеркаваньне транспа-
межнага руху гэткім чынам можа 
скараціць чэргі й паскорыць пра-
цэс перасячэньня мяжы. 

Затое на беларуска-польскай 
мяжы чэргі, здаецца, засталіся 
ў мінулым. Цяпер яе можна 

пераехаць нават за паўгадзіны. 
Праўда, ажыятаж зь візамі ў краіны 
Эўразьвязу застаецца ранейшым.

Кіраўніцтва ізалятара 
КДБ хавае лекі ад 
Зэльцэра? 

Больш за тыдзень 
амэрыканскаму грамадзяніну 
не перадаюць неабходныя 
для жыцьця лекі.

18 жніўня ў ізалятары КДБ 
Эмануіла Зэльцэра наведалі суп-
рацоўнікі амэрыканскай амбасады. 
Яны перадалі кіраўніцтву ізалята-
ра лекі, прапісаныя грамадзяніну 
ЗША ягоным асабістым лекарам і 
дастаўленыя наўпрост з Амэрыкі. 

“Ужо больш за тыдзень гэтыя 
лекі не перадаюць Зэльцэру” – па-
ведаміў агенцтву ягоны адвакат 
Зьміцер Гарачка. 

Эмануіл Зэльцэр быў затрыманы 
ў Менску 12 сакавіка. Суд прызнаў 
грамадзяніна ЗША вінаватым у 
выкарыстаньні фальшывых даку-
мэнтаў і камэрцыйным шпіянажы. 
Зэльцэр знаходзіцца ў сьледчым 
ізалятары КДБ, ён хворы на дыя-
бэт і артрыт.

здАрЭньні  Ű
Пілёту шара, на якім 
пад Менскам разьбілася 
сям’я, далі 4 гады «хіміі». 

Ён патлумачыў, што выкары-
стоўваў забароненыя балёны з га-
зам, бо ня ведае ангельскай мовы.

16 траўня пад Менскам, каля вёскі 
Сёмкава разьбіўся паветраны шар. 
Сям’я – муж, жонка й дачка – выра-
шылі пакатацца на шары ў выходны 
дзень. Раптам узьнялася навальніца, 
шар панесла, ён пабіўся аб хаты, аб 
зямлю, балёны з газам выбухнулі. У 
выніку муж і жонка загінулі, пілёт і 
дзяўчынка атрымалі траўмы. Ім па-
шанцавала, што пры першым удары 
іх проста выкінула з шару прэч.

Сьледзтва ды суд цягнуліся 3 ме-
сяцы. Цяпер прысуд пілёту вядомы: 
4 гады гэтак званай «хіміі» – зьняво-
леньня ў пасяленьні адкрытага тыпу. 
Пілёт ня будзе абскарджваць пры-
суд, бо цалкам прызнаў сябе вінава-
тым. Яго судзілі паводле артыкулу 
крымінальнага кодэксу «Парушэньне 
правілаў бясьпекі руху ці эксплёа-
тацыі чыгуначнага, паветранага ці 
воднага транспарту». Апроч зьня-
воленьня, вінаваты сплаціў у бок па-
цярпелых 12 мільёнаў рублёў, а так-
сама пазбавіўся права працаваць у 
авіяцыі тэрмінам на пяць год.

There are various sites devoted to events in 
Belarus, which are, however, little known in 

Western Europe, and among people dealing with 
politics towards Belarus who do not understand 

the Russian or Belarusian languages.
The site belarus-live fills this gap. The site 
allows to order weekly reception of news 
in English, Polish, Belarusian, Russian.

